
STIJORAT BANKLARINING 

MOLIYAVIY BARQARORLIGI 
TAHLILI

Samandarova Gulmira Muzaffar qizi  
PhD Toshkent davlat iqtisodiyot universiteti

Annotatsiya: Ushbu maqolada tijorat banklarining moliyaviy barqarorligini ta’minlash xususidagi ilmiy-nazariy qarashlar 
va ularning amaliy ahamiyati. Tijorat banklarining moliyaviy barqarorligi tahlili. Tijorat banklarining moliyaviy barqarorligini 
ta’minlash bilan bog‘liq muammolar tadqiq qilingan.

Kalit soʻzlar: Bank xizmatlari, masofaviy bank mobil ilovalari, bank kredit va depozitlari, masofaviy bank xizmati foyda-
lanuvchilari.

Abstract: In this article, scientific-theoretical views on ensuring financial stability of commercial banks and their practical 
importance. Analysis of financial stability of commercial banks. Problems related to ensuring financial stability of 
commercial banks are studied.

Key words: Banking services, remote banking mobile applications, bank loans and deposits, remote banking service 
users.

Аннотация: В данной статье представлены научно-теоретические взгляды на обеспечение финансовой устойчи-
вости коммерческих банков и их практическое значение. Анализ финансовой устойчивости коммерческих банков. 
Изучены проблемы, связанные с обеспечением финансовой устойчивости коммерческих банков.

Ключевые слова: Банковские услуги, мобильные приложения ДБО, банковские кредиты и депозиты, пользователи 
ДБО.

K I R I S H
O‘zbekiston Respublikasi bank tizimi oxirgi yillarda jahon va xalqaro amaliyotda bo‘layotgan salbiy holat-

larga va ulardan ko‘rilishi mumkin bo‘lgan yo‘qotishlarga munosib tarzda javob bermoqda. Bank tizimi va tijorat 
banklari moliyaviy barqarorligi doimiy tarzda nazorat qilib borilmoqda, qo‘shimcha talablar va majburiyatlar joriy 
etilmoqda. Mazkur qilinayotgan kompleks ishlar o‘z ijobiy natijalarini ko‘rsatmoqda. Xususan, bank tizimining 
moliyaviy barqarorlik ko‘rsatkichlari hamda banklarning moliyaviy holati Bank nazorati bo‘yicha xalqaro Bazel 
qo‘mitasining Bazel III minimal talablaridan doimiy ravishda yuqori bo‘lmoqda. Regulyativ kapitalning hamda 
birinchi darajali kapitalning yetarlilik darajasi koeffitsientlari qo‘mita tomonidan belgilangan minimal talablardan 
doimiy ravishda yuqoriligini ko‘rsatdi. Shuningdek, moliyaviy barqarorlikning yana bir ko‘rsatkichi bo‘lgan likvidli-
likni qoplash koeffitsienti (LCR) minimal talabga (100 foiz) nisbatan yuqori darajada shakllandi.

O‘zbekiston tijorat banklarining moliyaviy barqarorligini aniqlash va uni ta’minlash maqsadida zamonaviy 
hamda xalqaro darajada tan olingan, keng qo‘llaniladigan “Xalqaro valyuta jamg‘armasi ko‘magida iqtisodi-
yotda vujudga kelishi mumkin bo‘lgan xatarlarni aniqlash, ularning bank tizimi barqarorligiga ta’sirini baho-
lashga qaratilgan stress-test modellarini ishlab chiqish” vazifasi belgilab qo‘yilgan. Mamlakat bank tizimini isloh 
qilish strategiyasida “...kredit portfeli va tavakkalchiliklarni boshqarish sifatini yaxshilash, kreditlash hajmlarining 
mo‘tadil o‘sishiga amal qilish, muvozanatlashgan makroiqtisodiy siyosat yuritish, korporativ boshqaruvni tako-
millashtirish va xalqaro amaliy tajribaga ega bo‘lgan menejerlarni jalb qilish, moliyaviy tavakkalchiliklarni baho-
lash uchun texnologik yechimlarni tatbiq etish orqali bank tizimining moliyaviy barqarorligini ta’minlash” ustuvor 
yo‘nalishlardan biri sifatida belgilab berilgan.

M A V Z U G A  D O I R  A D A B I Y O T L A R  T A H L I L I
O.N.Litun ilmiy-tadqiqotlarida “ko‘pukladli bank tizimi samarali hisoblanadi deya ta’kidlaydi va ko‘pukladli 

bank tizimiga turli mulkchilik shakliga ega banklarning mavjud bo‘lishi, banklar hajmiga va faoliyati yo‘nalish-
lariga asosiy e’tiborni qaratishi maqsadga muvofiq” ekanligini urg‘ulaydi. Iqtisodchi olimlarning ko‘pukladli va 
turli mulkchilik shakllariga asoslangan banklarning mavjud bo‘lishi haqida fikri nihoyatda o‘rinli bo‘lib, ular birin-
chidan, mamlakatda sof raqobatni ta’minlashga xizmat qilishi, ikkinchidan, bank tizimida turli xil banklarning 
faoliyat yuritishi orqali bank tizimi barqarorligini ta’minlashi mumkinligiga asoslangan. Misol uchun, hozirda 
mamlakatimiz bank amaliyotida mulkchilik shakliga ko‘ra davlat tijorat banklari, aksiyadorlik tijorat banklari, 
xususiy tijorat banklari, chet el kapitali ishtirokidagi qo‘shma banklar va sho‘ba banklar faoliyat yuritadi. Bundan 
diversifikatsiya qilingan tijorat  banklari tuzilmasi iqtisodiyotning barcha soha va tarmoqlarini qamrab olish 
imkonini beradi.

M.Gorskiy, Ye.Reshulskaya va A.Rudakovlar ilmiy-tadqiqotlarida “banklarning moliyaviy barqarorligi 
bankning to‘plangan likvidliligi va o‘z kapitali bo‘yicha moliyaviy-iqtisodiy holatining xususiyatlari, makroiqtisodiy 
sharoitlarda kreditlash va investitsiya faoliyati sohasida beqarorlik, tashqi va ichki standartlarni hisobga olgan 
holda moliyaviy natijaning saqlanishi va o‘sishini ta’minlaydi” deya ta’kidlaydilar. Mazkur mualliflarning fikriga 
ko‘ra, banklarda likvidlilikni bir me’yorda yoki talab etilgan normalarda saqlab tura olish imkoniyati va barqaror 
kapital bazasi moliyaviy barqarorlikni ta’minlashning asosi sifatida keltirilgan. Ammo, banklarda likvidlilik va 
daromadlilik bir biriga teskari proporsional ekanligini inobatga olsak, ularning fikriga to‘liq qo‘shila olmaymiz. 
Chunki banklarda likvidlilik qanchalik yuqori bo‘lsa, daromadlilik shuncha past bo‘ladi. Daromadlar esa bank 
moliyaviy barqarorligini ta’minlaydigan eng asosiy moliyaviy natijalar hisoblanadi. Qolaversa, bank likvidliligini 
o‘zi ham bitta asosiy moliyaviy barqarorlikni ifodalovchi ko‘rsatkich hisoblanadi. 

G.Fetisovning muhim ilmiy xulosalarida «...alohida olingan bankning barqarorligi bilan bank tizimining 
barqarorligi o‘rtasida qanday dialektik aloqadorlik mavjud bo‘lsa, bank sektorining barqarorligi bilan butun iqti-
sodiyotning barqarorligi o‘rtasida shunday dialektik aloqadorlik mavjud» ekanligi ta’kidlanganligini uchratish 
mumkin. Muallif tijorat banklari moliyaviy barqarorligini ta’minlash orqali butun bank tizimi barqarorigini ta’min-
lash mumkin ekanligini ta’kidlagan. Darhaqiqat, bank tizimi Markaziy va tijorat banklarining yig‘indisidan iborat 
2 pog‘onali bank tizimi ekanligini inobatga olsak, uning fikrlariga qo‘shilish mumkin. Bank tizimi barqarorligi esa 
butun iqtisodiyotning barqarorligini ta’minlashga xizmat qiladi. Chunki mamlakat bank tizimi mamlakat iqtisodi-
yotining “lokomotivi” hisoblanadi, ya’ni iqtisodiyotni pul bilan ta’minlash, hisob-kitoblarni amalga oshirish, pul 
muomalasini tashkil etish va boshqarish, ortiqcha resurslarni yig‘ib olish va tranformatsiya qilish aynan banklar-
ning vazifasi hisoblanadi. Shu jihatdan, muallifning fikriga ko‘shilish mumkin.

I.Yudinaning fikriga ko‘ra, “likvidlilik inqirozi qarz inqirozini yuzaga keltiradi. Kreditlarning qaytmasligi, 
banklararo bozorda banklarning bir-biriga nisbatan ishonchining sustligi likvidlilik muammosini keltirib chiqa-
radi”. Xorijlik iqtisodchilardan yana biri I.Yudina bankning moliyaviy barqarorligining asosini bank likvidliligi 
tashkil etadi, likvidlilik orqali moliyaviy holatni aks ettirish mumkin deb hisoblaydi. Fikrimizcha, muallifning ushbu 
xulosasi munozarali bo‘lib, bank likvidliligi bank moliyaviy barqarorligini bitta ko‘rsatkichi ekanligi va likvidlilik 
moliyaviy barqarorlikka nisbatan tor tushuncha ekanligini ta’kidlash mumkin.

T A D Q I Q O T  M E T O D O L I G I YA S I
Ilmiy maqolani yozish jaroyonida abstraktsiyalash, guruhlash, qiyoslash, uslublardan foydalanildi. Maqolada 

qiyosiy taqqoslash usulida jahon amaliyotida tijorat banklarining xizmatlar bozori, iste’molchiga turli xil mahsu-
lotlar va xizmatlar ko‘rsatiladigan bir nechta platformalar samaradorligini oshirishda xizmat ko’rsatish tizimlari 
asoslarini mamlakatimizdagi mavjud asoslar bilan taqqoslab, tegishli xulosalar shakllantirildi.

T A H L I L  V A  N A T I J A L A R
Bank aktivlari barqaror o‘sish xususiyatiga ega bo‘lib, so‘nggi yillarda sezilarli darajada boshqa mak-

roiqtisodiy ko‘rsatkichlarga nisbatan o‘z pozitsiyasini mustahkamladi. Bank aktivlarining o‘sishi bir tomondan 
ijobiy bo‘lsa, ikkinchi tomondan ayrim salbiy jihatlarni ham olib keladi. Fikrimizcha, bank aktivlari daromad 
keltiridagan elementlar bo‘lganligi sababli, ularda ma’lum darajada risk mavjud (xususan, kredit riski, valyuta 
riski, operatsion risk va boshqalar) va bu banklarning moliyaviy barqarorligini ta’minlashda oqilona siyosat olib 
borishni taqozo etadi.

Bank kreditlari ham tahlil qilinayotgan davrda barqaror o‘sish holatini qayd etgan, ya’ni 2020-yilda  
211,6 trln so‘mni tashkil etgan bo‘lsa, 2024-yilga kelib 471,4 trln so‘mni tashkil etgan va 2,2 martaga ortgan. 
Bank kreditlarining ortishi banklarning moliyaviy barqarorligini mustahkamlashga xizmat qilishi bilan birga, agar 
muammoli kreditlar hajmi ko‘p bo‘lsa, bankning moliyaviy holatini yomonlashtirishi ham mumkin. Fikrimizcha, 
ushbu holatda banklardan samarali kredit monitoringini olib borish, puxta o‘ylangan kredit siyosatini ishlab 

Schiqish, mijozlarga kredit berishning zamonaviy shakllarini o‘zlashtirish va bozor talablarini inobatga olishni 

taqozo etadi.
Tijorat banklarining depozitlari esa tahlil qilinayotgan davrda 2,6 martaga oshgan va 2024-yilda 241,7 trln 

so‘mni tashkil etgan. Bank tomonidan jalb qilingan depozitlar ularning asosiy resurs manbai hisoblanadi. Bank 
depozitlarini arzon va qimmat depozitlarga ajratish mumkin. Xususan, talab qilib olinadigan depozitlar nisbatan 
arzon resurslar bo‘lsa, muddatli va jamg‘arma depozitlari qimmat resurslar hisoblanadi. Barqarorligi nuqtai 
nazaridan jamg‘arma, muddatli va depozit sertifikatlari barqaror manba sifatida toifalanadi.

Banklarning eng barqaror resurs manbai hisoblangan bank kapitali mazkur davrda 51 trln so‘mdan  
97,1 trln so‘mga qadar oshgan uning o‘sish sur’ati 1,9 martani tashkil etgan. Mazkur holat banklarning kapital 
bazasi oshirish lozimligini ko‘rsatadi.

1-jadval. Bank tizimi bo‘yicha kapital tarkibi, foizda.

 Davr I darajali 
kapital asosiy kapital Qo‘shimcha kapital II darajali 

kapital
Jami regulyativ 

kapital

01.01.2020-y. 83,2 83,1 0,1 16,8 100

01.01.2021-y. 82,8 82,6 0,2 17,2 100

01.01.2022-y. 83,5 83,2 0,3 16,5 100

01.01.2023-y. 81,3 81,0 0,2 18,7 100

01.01.2024-y. 80,2 80,1 0,1 19,8 100

Mamlakat bank tizimi kapital bazasini tahlil qiladigan bo‘lsak, bunda barcha tahlil qilinayotga davrda  
I darajali kapital mutloq katta qismni tashkil etgan. Uning jami kapitaldagi ulushi 80 foizdan yuqori, oxirgi yil-
larda biroz kamaygan. O‘zbekiston Respublikasi Markaziy bankining “Tijorat banklari kapitalining monandligiga 
qo‘yiladigan talablar to‘g‘risida” gi Nizomga asosan I darajali kapital 2 qismdan iborat: I darajali asosiy kapital va 
I darajali qo‘shimcha kapital. Bank regulyativ kapitali esa I darajali kapital va II darajali kapitaldan iborat bo‘lib,  
I darajali kapital barqaror resurs bo‘lganligi sababli uning regulyativ kapitaldagi salmog‘i kamida 75 foizni tashkil 
etishi lozim. Mamlakatimiz tijorat banklarida I darajali asosiy kapital eng katta salmoqni egallaydi.

Likvidlilikni qoplash me’yori koeffitsientining minimal darajasi 100 foiz etib belgilangan bo‘lib, mamlakat 
banklarida bu ko‘rsatkich bir necha marta yuqori ekanligini ko‘rish mumkin, ya’ni o‘rtacha 200 foiz atrofida. 
Sof barqaror moliyalashtirish me’yori ko‘rsatkichi Bazel talablari asosida kiritilgan ko‘rsatkichlardan biri bo‘lib, 
uning ham minimal darajasi 100 foizni tashkil etishi lozim. Mamlakat tijorat banklarida esa 109-115 foiz atrofida 
tebranib turibdi.

Lahzali likvidlilik koeffitsientining minimal darajasi 15 foiz bo‘lib, 47-110 foiz natijani qayd etgan. Demak, 
banklarda likvidlilik darajasi talab etilgan barcha normalardan yuqori.

12 221,0

13 862,7

18 413,1

1-rasm. Kredit va lizing bo‘yicha ko‘rilishi mumkin bo‘lgan zararlarga tashkil etilgan zaxiralar, (mlrd so‘mda).

Tijorat banklarida kreditlar sifatiga ko‘ra 5 ta toifaga ajratiladi: standart, substandart, qoniqarsiz, shubhali 
va umidsiz. Mazkur kreditlarning har bir toifasi bo‘yicha banklar tegishli tartibda o‘rnatilgan zaxiralarni shakl-
lantirishga majbur, ya’ni standart kreditlar uchun 1 foiz, substandart kreditlarga 10 foiz, qoniqarsiz kreditlarga 
nisbatan 25 foiz, shubhali kreditlar uchun 50 foiz hamda umidsiz kreditlarga 100 foiz zaxira tashkil etishi shart.

Ushbu zaxiralarning miqdori qanchalik ko‘p bo‘lsa, bankning moliyaviy holati yomonlashganligidan dalolat 
beradi. 2020 yilda jami tashkil etilgan zaxiralarning umumiy summasi 6,4 trln so‘mni tashkil etgan bo‘lsa,  
2024 yilga kelib  deyarli 3 baravarga oshgan va 18,4 trln so‘mni tashkil qilgan. Mazkur holat mamlakat bank 
tizimi uchun xatarli hisoblanadi, chunki tashkil etilgan zaxiralar miqdori yil sayin oshib bormoqda. Bundan 2 ta 
xulosa qilish mumkin: birinchidan, mamlakatda muammoli kreditlarning hajmi oshib bormoqda va ikkinchidan, 
mamlakat banklari kredit portfelida kreditlarning sifati yomonlashmoqda. Chunki muammoli kreditlarda sifati 
qanchalik past bo‘lsa, unga nisbatan shunchalik yuqori zaxira tashkil etilishi ko‘zda tutilgan.

5 642,2
3 885,3

9 993,4

12 380,0

2020-yil 2021-yil 2022-yil 2023-yil

2-rasm. Bank tizimining sof foyda ko‘rsatkichlari, mlrd so‘mda.

Banklarning moliyaviy holatini ifodalovchi eng asosiy moliyaviy natija bu bankning sof foyda ko‘rsatkichi 
hisoblanadi. Banklarda sof foyda bankning daromadlari va xarajatlari orqali shakllanadi. Bankning daromadlari 
manbasi jihatidan asosan foizli va foizsiz daromadlardan tashkil topadi. 

Bank xarajatlari esa 3 ta guruhga ajratiladi: foizli xarajatlar, foizsiz xarajatlar va operatsion xarajatlar. 
Banklarda sof foydani hisoblashda bundan tashqari Kredit va lizing bo‘yicha ko‘rilishi mumkin bo‘lgan zararlarni 
baholashga ajratmalar, Boshqa aktivlar bo‘yicha ko‘rilishi mumkin bo‘lgan zararlarni baholashga ajratmalar va 
Foyda solig‘ini to‘lash xarajatlari ham inobatga olinadi.

Banklararo kredit va depozitlarni jalb etishga imkon beradigan bank operatsiyalari bo‘yicha qaror qabul 
qilishdan avval Bankning G‘aznachilik departamenti tomonidan kunlik likvidlilik holati tahlili o‘tkazilishi lozim. 
Resurslarning jalb etilishi bilan bog‘liq masalalar bo‘yicha asosiy qarorlarni Bankning Likvidlilikni boshqarish 
Qo‘mitasi qabul qiladi, u Bankning resurslarni jalb etish sohasida umumiy narx (foiz) siyosatini belgilaydi, jalb 
etiladigan resurslarga bir chorak uchun eng yuqori chegaraviy foiz stavkalarni, mijozlarning xisobraqamlari 
bo‘yicha individual foiz stavkalarini tasdiqlaydi. Qo‘mita tomonidan tasdiqlangan chegaraviy foiz stavkalari, 
mijozlarning xisobraqamlari bo‘yicha individual foiz stavkalarini Qo‘mitaning bayonnomasi bilan, Qo‘mitaga 
berilgan vakolatlardan tashqari vakolatlar talab etilgan hollarda Bank Boshqaruvining qarori bilan amalga kirit-
iladi. Bank operatsiyalarining amalga oshirilishi shartlari har yil choragida Qo‘mita tomonidan tasdiqlanadigan 
eng yuqori chegaraviy foiz stavkalari ichida bo‘lishi lozim.

Depozit portfeli bo‘yicha monitoringni amalga oshirishning maqsadi - Bankning o‘z mijozlari oldidagi 
majburiyatlarini to‘liq va belgilangan muddatda balans likvidliligini zarur miqdorda ta’minlagan holda bajarish 
hisoblanadi. Depozit portfeli monitoringgi pul oqimi bo‘yicha hisobotlarni shakllantirish orqali amalga oshiriladi. 

Xalqaro amaliyotda COVID-19 pandemiyasi sharoitida banklarning moliyaviy barqarorligi keskin pasayib 
ketdi. Aksariyat tijorat banklari koronavirus pandemiyasiga tayyor bo‘lmagan holatda favqulodda holatda o‘z 
moliyaviy barqarorligini yo‘qotib qo‘ydi. Shunday holatlarda banklar doimo tayyor turishi lozim, chunki bankla-
rning asosiy daromad manbai bo‘lgan kredit xizmatlari bo‘yicha “ta’tillar” joriy qilinishi natijasida ularning daro-
madlari kesikn pasayib ketdi. Fikrimizcha, stress-testlarni o‘tkazish mezonlari va tarkibini aniqlashda hamda 
ishlab chiqishda favqulodda holatlarni ham inobatga olish lozim. Favqulodda holatlar (epidemiologik vaziyat-
ning yomonlashuvi, tabiiy va texnogen tusdagi ofatlar, xalqaro va milliy darajadagi mojarolar, qo‘llanilgan iqti-
sodiy sanksiyalar va h. k.) sababli mijozlar pul oqimini kamayishi natijasida bankdagi harakatsiz kreditlar (NPL) 
miqdorining ortishi ssenariysi bo‘yicha takliflarni keltirib o‘tish mumkin.

Mazkur ssenariyga ko‘ra Favqulodda holat natijasida bank mijozlari faoliyatida nobarqarorlik kuzatiladi. 

SIshlab chiqarish sikllarining buzilishi sababli pul oqimlarida kutilmagan o‘zgarishlar yuzaga keladi. Bu esa o‘z 

navbatida mijozlarning to‘lov qobiliyatini yomonlashuviga olib keladi. Favqulodda holatning davomiyligi, mijo-
zlar faoliyatiga ta’siri ko‘lamidan kelib chiqib, ushbu holat bank kredit portfeli sifatiga va harakatsiz kreditlar 
(NPL) summasining ortishiga olib keladi.

Ushbu ssenariyda quyidagi parametrlar e’tiborga olinishni taklif qilamiz: Avvalambor, bankdan kredit olgan 
yuridik shaxslar 3 (uch)ta shartli guruhga ajratiladi.  Birinchi guruh tarkibiga Favqulodda holat yuz bergunga 
qadar davrda ham kreditlar qaytarilishida katta-kichik muammolar kuzatilayotgan, shu bilan birga Favqulodda 
holat davomida yoki Favqulodda holat ta’siri yumshagandan keyin pul tushumlari mavjud bo‘lmagan mijozlar 
kiritiladi. Bankning yuridik shaxslarga ajratgan kreditlar tarkibida muammoli kreditlar faqat birinchi guruh his-
sasiga to‘g‘ri keladi deb olindi. Ikkinchi guruhga pul tushumlari kutilmasining kredit to‘lovlariga nisbati 30 foizdan 
kam bo‘lgan mijozlar kiritiladi. Ikkinchi guruhga ajratilgan kreditlar potensial muammoli deb qaralmayotgan 
bo‘lsada, pul tushumlari barqarorligi ustidan jiddiy nazorat o‘rnatishni talab qiladi. Uchinchi guruhga birinchi 
va ikkinchi guruhlarga kiritilmagan kreditlarni qaytarish bo‘yicha to‘lov intizomi yaxshi bo‘lgan va pul oqimlari 
nisbatan barqaror bo‘lgan mijozlar kiritiladi. 

Banklarning kredit portfeli va likvidliligidagi o‘zgarishlar ularning moliyaviy barqarorligiga bevosita ta’sir 
qiladi. Kredit portfeli sifatining yomonlashishi, diversifikatsiya darajasining pastligi, kreditlar ta’minotidagi 
holatlarning pasayishi, likvidlilik darajalarining me’yoridan pasayib ketishi moliyaviy barqarorlik ko‘rsatkichlarini 
pasaytiradi. Shuning uchun favqulodda holatlar (epidemiologik vaziyatning yomonlashuvi, tabiiy va texnogen 
tusdagi ofatlar, xalqaro va milliy darajadagi mojarolar, qo‘llanilgan iqtisodiy sanksiyalar va h.k.) sababli bank 
kredit portfeli sifati va likvidliligining pasayishi ssenariysini ishlab chiqish maqsadga muvofiqdir.

X U L O S A  V A  T A K L I F L A R
Tijorat banklarining moliyaviy barqarorligi, uni mustahkamlash borasida bir qator xorijlik va mahalliy iqti-

sodchi olimlarning ilmiy izlanishlari tadqiq qilindi, tegishli xulosalar shakllantirildi va shu asnosida mualliflik 
ta’rifi ishlab chiqildi, ya’ni “tijorat bankining moliyaviy barqarorligi” bu bankning oqilona olib borilgan faoliyati 
natijasida uning moliyaviy natijalarining ijobiy bo‘lishini ta’minlay olishi, joriy hamda kelajakda aksiyadorlar va 
mijozlar oldidagi o‘z majburiyatlarni to‘liq va yo‘qotishlarsiz bajara olish qobiliyatidir.

Tijorat banklari moliyaviy barqarorligini aniqlashda amalga oshiradigan banklar tahlili qator miqdoriy va sifat 
omillariga bog‘liq: resurslar va likvidlilik manbalari; kapital; tavakkalchilikni boshqarish va aktivlar sifati; faoliyat 
natijalari/daromadlilik; faoliyat shaffofligi va boshqaruv tizimining samaradorligi; bozor muhiti va rejalashtirish; 
boshqaruv va strategiya va xususiy tadbirkorlik tuzilmasi.

Silicon Valley Bank(SVB)ning qulashi AQShda global moliyaviy inqirozdan buyon eng katta bank bankrotli-
gidir. Bankning zaifligi sug‘urtalanmagan depozit mablag‘larining yuqoriligi va qimmatli qog‘ozlarga investitsiya 
qilingan mablag‘lari hajmining kattaligi edi. SVB va Signature Bankining bankrotligi 2007-2008 yillardagi moli-
yaviy inqiroz paytida bankrotlikka uchragan Washington Mutual qulaganidan beri eng katta bank bankrotliklar-
idan biri bo‘ldi. First Republic Bankning qulashining asosiy sabablari: juda ko‘p sug‘urtalanmagan depozitlarning 
mavjudligi va Foiz stavkasi riski yuqoriligi.

